
	1. ՀՀ Կենտրոնական բանկ
	07.11.2022թ.

	
	N 06-07/0813-22

	1. «ՀՀ կառավարության 2020 թվականի մայիսի 14-ի թիվ 968-Լ և 2020 թվականի հուլիսի 9-ի թիվ 1167-Լ որոշումներում փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի լրամշակված տարբերակի վերաբերյալ Հայաստանի Հանրապետության կենտրոնական բանկը դիտողություններ և առաջարկություններ չունի։
	 
Ընդունվել է ի գիտություն


	2. ՀՀ արդարադատության նախարարություն
	11.11.2022թ.

	
	N 27.2/50151-2022

	1. Նախագծով նախատեսվում է ՀՀ կառավարության 2020 թվականի մայիսի 14-ի N 1167-Լ որոշման (այսուհետ՝ Որոշում) մեջ կատարել փոփոխություն և լրացում:
Որոշման նախաբանում հղում է կատարվում Հայաստանի Հանրապետության կառավարության 2020 թվականի մայիսի 14-ի N 968-Լ որոշմանը:
Այս առումով հայտնում ենք հետևյալը.
«Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի համաձայն՝ ներքին (լոկալ) իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտ, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից:
Հաշվի առնելով վերոգրյալ իրավական նորմը՝ հայտնում ենք, որ անհրաժեշտ է Որոշման նախաբանը վերանայել և խմբագրել՝ նշելով այն նորմատիվ իրավական ակտը, որի հիման վրա և որին համապատասխան ՀՀ ընդունել է հիշյալ Որոշումը:
	Ընդունվել է ի գիտություն 

	3. ՀՀ ֆինանսների նախարարություն
	10.11.2022թ.

	
	N 01/8-3/19161-2022

	1. Ուսումնասիրելով Ձեր 28.10.2022թ. N ՆՄ//27366-2022 գրությամբ ներկայացված «Հայաստանի Հանրապետության կառավարության 2020 թվականի մայիսի 14-ի N 968-Լ և  2020 թվականի հուլիսի 9-ի N 1167-Լ որոշումներում փոփոխություններ և լրացում կատարելու մասին» ՀՀ կառավարության որոշման նախագիծը, որով նախատեսվում է պարզեցնել երեխա ունեցող ընտանիքների բնակարանային ապահովության պետական աջակցության ծրագրերի իրականացման ընթացակարգերը և պայմանները, հայտնում ենք, որ դիտողություններ և առաջարկություններ չունենք:
	Ընդունվել է ի գիտություն

	3. ՀՀ վարչապետի աշխատակազմ
	18.10.2022թ.

	
	N 02/08.4/35094-2022

	1. Նախագծի 1-ին կետի 3-րդ ենթակետով սահմանվում է կանխավճարի ապահովագրության ծրագրով տարեկան ապահովագրական վճարները վճարելու համար տրամադրվող դրամական աջակցության շրջանակներում ապահովագրվող (ապահովագրված) հիփոթեքային պարտավորության չափը երկրորդային շուկայից ձեռք բերվող բնակելի անշարժ գույքի դեպքում, մինչդեռ առաջնային շուկայից ձեռք բերվող բնակելի անշարժ գույքի դեպքում կարգավորումները բացակայում են: Նախագծի հիմնավորման մեջ նշված է, որ առաջնային շուկայից ձեռք բերվող բնակելի անշարժ գույքի վերաբերյալ գործող որոշմամբ սահմանված կարգավորումը վերաբերվում է միայն մատչելի բնակարան երիտասարդ ընտանիքներին նպատակային ծրագրին, սակայն, գտնում ենք, որ հնարավոր դեպքերը կարող են վերաբերել ոչ միայն մատչելի բնակարան երիտասարդ ընտանիքներին նպատակային ծրագրին:
	
Մասամբ է ընդունվել 
Նախագծի 1-ին կետի 3-րդ ենթակետից հանվել են «երկրորդային շուկա» բառերը, քանի որ սահմանված կարգավորումը վերաբերվում է ինչպես առաջնային, այնպես էլ երկրորդային շուկաներին, բացառությամբ ծրագրային, այդ թվում՝ վերաֆինանսավորող վարկային կազմակերպությունների կողմից վերաֆինանսավորված և փուլային վարկերի, որոնց դեպքում ապահովագրվող (ապահովագրված) հիփոթեքային պարտավորության չափը որոշվում է տվյալ ծրագրի իրականացման ընթացակարգին համապատասխան։ 
Գործընկեր բանկերի հետ քննարկման արդյունքում պարզվել է, որ ներկայումս միայն մատչելի բնակարան երիտասարդ ընտանիքներին նպատակային ծրագրի դեպքում է գործում առաջնային շուկայից ձեռք բերվող բնակելի անշարժ գույքի վերաբերյալ գործող որոշմամբ սահմանված կարգավորումը։ 

	2. Նախագծի մեկ այլ տարբերակ սույն թվականի մայիս ամսին ներկայացվել է կարծիքի, որի հիմնավորման համաձայն՝ հիմնվելով տվյալ պահի դրությամբ առկա ֆինանսական և ոչ ֆինանսական ցուցանիշների վրա, առաջարկվում էր դադարեցնել կանխավճարի ապահովագրության ծրագրի շրջանակներում նոր դիմումների ընդունումը, մինչդեռ նոր ներկայացված նախագծով կանխավճարի ապահովագրության ծրագիրը շարունակելու է գործել: Հասկանալի չէ, թե նախագծի հեղինակները ինչ հաշվարկների արդյունքում էին որոշել, որ կանխավճարի ապահովագրության ծրագիրը արդյունավետ չէր, չէր նպաստում ժողովրդագրական իրավիճակի բարելավմանը ու ծնելիության խթանմանը, և անհրաժեշտ էր դադարեցնել նոր դիմումների ընդունումը, և ինչ փոփոխություններ և համապատասխան վերլուծություններ են իրականացվել այս ընթացքում, որոնց արդյունքում որոշվել է ծրագիրը թողնել գործող: 
	Կանխավճարի ապահովագրության ծրագրի հիմնական պայմաններից է առնվազն 1 անչափահաս երեխայի առկայությունը, ինչի կապակցությամբ առկա տվյալների վերլուծության արդյունքում պարզվել է, որ ծրագրի շահառուների մեծամասնության (շուրջ 90%) երեխան (երեխաները) ծնվել է 2018 թվականին կամ դրանից առաջ (գերակշռում են 2016 թվականից առաջ ծնվածները)։ Ծրագիրը մեկնարկել է 2020 թվականի հուլիսի 1-ից, ինչը նշանակում է, որ ծրագրի գործոնն էական ազդեցություն չի ունեցել ընտանիքների վերարտադրողական վարքագծի վրա և ծրագրի գործոնով պայմանավորված համալրում ընտանիքներում չի եղել։
Հաշվի առնելով, որ ծրագիրը 2020-2023 թվականների համար է նախատեսված և, ըստ էության, մնացել է մեկ տարի, որոշվել է այնուամենայնիվ շարունակել ծրագրի իրականացումը մինչև սահմանված ժամկետի ավարտը։  

	3. Հաշվի առնելով շահագրգիռ մարմիններին կարծիքի տրված նախագծի և այժմ ներկայացված նախագծի միջև առկա տարբերությունները, գտնում ենք, որ նախագիծը նորից պետք է շրջանառել:
	Ընդունվել է



